
2010 Opwindende jaar vir Suid-Afrikaanse Nasionale Jeugorkes 

Honderde jong musikante doen vanjaar aansoek vir ‘n plek in die invloedryke Suid-Afrikaanse Nasionale Jeugorkes. 

Die orkes word elke jaar by die Sasol Nasionale Jeugorkes Kursus saamgestel uit die room van jong musikante van regoor Suid-Afrika.  Die 2010 Nasionale Jeugorkes kursusse vind plaas in Grahamstad, Durban en Kaapstad, en skep opwindende  geleenthede vir jong musikante om saam met professionele, plaaslike en internasionale musikante op te tree.   Dit is ‘n wonderlike manier om mense bymekaar te bring, lewenslange vriendskappe te sluit en terselfdertyd kanale te vind wat lei tot professionele loopbane.
Wat SANYOF onderskei van enige ander jeug- en professionele orkes is hulle onpartydige en onbevooroordeelde oudisies.  Lede kom uit verskeie gemeenskappe, en word suiwer op meriete gekies d.m.v. twee oudisies, nl. ‘n anonieme opname oudisie, en ‘n lewendige oudisie wat agter ‘n skerm gespeel word, voor ‘n oudisie paneel.  

Die Suid-Afrikaanse Nasionale Jeugorkes Stigting spog in sy 46ste jaar met ‘n hele reeks Nasionale kursusse en programme vir jong orkestrale musikante tussen die ouderdom van 13 en 25 jaar.   Die Stigting is die voorloper van die jong orkestrale beweging in Suid-Afrika, en ondersteun die opleiding en ontwikkeling van Suid-Afrika se jong musikante. Die Nasionale  kursusse voorsien nie net jong musikante met die nodige vaardighede om in ‘n professionele omgewing op te tree nie, maar stel hulle voor aan ‘n noodsaaklike netwerk van mede musikante.
Die Nasionale Jeugorkes: Strykers sessie skop die program af en word in Grahamstad gehou 21 Junie - 2 Julie, en bereik ‘n hoogtepunt met die Sasol Nasionale Jeugorkes uitvoering op 19 Julie 2010 in Johannesburg. Na die voltooing van die landswye opgeneemde oudisies in April sal twee-en-dertig strykers vir hierdie orkes gekies word. Hulle sal deur die wêreldbekende Sweedse violis, Fredrik Burstedt, gedirrigeer word. Die Nasionale Jeugorkes: Strykers sal ook ’n uitvoering saam met die Kaapse Philharmoniese Orkes lewer, o.l.v Richard Cock, asook drie van hulle eie konserte by die Nasionale Kunstefees in Grahamstad.                                                                                                                                          

Die Nasionale Jeugorkes:  Houtblasers, Koperblasers en Perkussie program is 24 September - 3 Oktober in Kaapstad.  Hierdie program fokus op blaasorkeste en perkussie ensemble spel. Hulle sal ook deelneem aan die Stellenbosch Nasionale Ensemble Kompetisie. 

Die jaarlikse Sasol Nasionale Jeugorkes Kursus 2010 vind plaas in Durban 5-15 Desember.  Hierdie intensiewe program word moontlik gemaak deur die onsdersteuning van Sasol, en is propvol pret, asook vele uitdagings vir die Nasionale Jeugorkes en die Nasionale Jeug Konsertorkes. 

Om hierdie kursusse moontlik te maak vir almal wat dit wil bywoon, is beurse en betalingsooreenkomste beskikbaar.

Aansoeke sluit op 29 Maart 2010 en kan op die webtuise gedoen word by www.sanyo.org.za of die direkte skakel http://bit.ly/bd7bki. 

Jong musikante tussen 13 en 25 wat wil aansoek doen moet ten minste op graad 6 vlak ‘n orkestrale instrument speel, en ‘n inwoner van Suid-Afrika wees.  

